КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Коми Республикаса республиканскӧй сьӧмкудйысь сьӧмкуд  ассигнование тшӧт весьтӧ велӧдан юкӧнын канму услугаяс сетӧмсӧ збыльмӧдысь уджсикасӧ велӧдан организацияясса да вылыс тшупӧда велӧдан  организацияясса студентъяслы да велӧдчысьяслы стипендияяс да сьӧмӧн мукӧд мынтысьӧм йылысь» Коми Республикаса Веськӧдлан котырлӧн 2013 во кӧч тӧлысь 24 лунся 359 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса республиканскӧй сьӧмкудйысь сьӧмкуд  ассигнование тшӧт весьтӧ велӧдан юкӧнын канму услугаяс сетӧмсӧ збыльмӧдысь уджсикасӧ велӧдан организацияясса да вылыс тшупӧда велӧдан  организацияясса студентъяслы да велӧдчысьяслы стипендияяс да сьӧмӧн мукӧд мынтысьӧм йылысь» Коми Республикаса Веськӧдлан котырлӧн 2013 во кӧч тӧлысь 24 лунся 359 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Тайӧ шуӧм дорӧ содтӧдлӧн 7 пунктса положениеясыс паськалӧны инӧда йитӧдъяс вылӧ, кутшӧмъяс артмӧмаӧсь 2017 вося тӧвшӧр тӧлысь 1 лунсянь. 

Коми Республикаса Веськӧдлан котырӧн

Юрнуӧдысьӧс Медводдза вежысь                                                  Л. Максимова

Сыктывкар 

2017 вося ода-кора тӧлысь 17 лун

258 №

Коми Республикаса Веськӧдлан котырлӧн шуӧм дорӧ

2017 вося ода-кора тӧлысь 17 лунся 258 №-а 

СОДТӦД

«Коми Республикаса республиканскӧй сьӧмкудйысь сьӧмкуд  ассигнование тшӧт весьтӧ велӧдан юкӧнын канму услугаяс сетӧмсӧ збыльмӧдысь уджсикасӧ велӧдан организацияясса да вылыс тшупӧда велӧдан  организацияясса студентъяслы да велӧдчысьяслы стипендияяс да сьӧмӧн мукӧд мынтысьӧм йылысь» Коми Республикаса Веськӧдлан котырлӧн 2013 во кӧч тӧлысь 24 лунся 359 №-а шуӧмӧ пыртӧм
ВЕЖСЬӦМЪЯС
«Коми Республикаса республиканскӧй сьӧмкудйысь сьӧмкуд  ассигнование тшӧт весьтӧ велӧдан юкӧнын канму услугаяс сетӧмсӧ збыльмӧдысь уджсикасӧ велӧдан организацияясса да вылыс тшупӧда велӧдан  организацияясса студентъяслы да велӧдчысьяслы стипендияяс да сьӧмӧн мукӧд мынтысьӧм йылысь» Коми Республикаса Веськӧдлан котырлӧн 2013 во кӧч тӧлысь 24 лунся 359 №-а шуӧмын: 
1) нимын «велӧдан юкӧнын канму услугаяс сетӧмсӧ збыльмӧдысь» кывъяс киритны; 

2) 1 пункт гижны тадзи: 

«1. Вынсьӧдны:

1) Коми Республикаса республиканскӧй сьӧмкудйысь сьӧмкуд ассигнование тшӧт весьтӧ уджсикасӧ велӧдан организацияяслы да вылыс тшупӧда велӧдан организацияяслы стипендия фонд артмӧдан нормативъяс 1 №-а содтӧд серти; 

2) Коми Республикаса республиканскӧй сьӧмкудйысь сьӧмкуд ассигнование тшӧт весьтӧ очнӧя велӧдчысь студентъяслы канму академическӧй стипендия, студентъяслы канму социальнӧй стипендия индан пӧрадок (водзӧ – Пӧрадок) 2 №-а содтӧд серти; 
3) Коми Республикаса республиканскӧй сьӧмкудйысь сьӧмкуд ассигнование тшӧт весьтӧ уджсикасӧ велӧдан организацияяслы да вылыс тшупӧда велӧдан организацияяслы стипендия фонд артмӧдан правилӧяс 3 №-а содтӧд серти.»;

3) 2 да 4 пунктъяс киритны;

4) 6 пунктын «Коми Республикаса йӧзӧс велӧдан министерстволы» кывъяс вежны «Коми Республикаса велӧдан, наука да том йӧз политика министерстволы» кывъясӧн;  

5) 7 пунктын «велӧдан юкӧнын канму политика збыльмӧдан сфераын Коми Республикаса олӧмӧ пӧртысь власьт органъяслысь» кывъяс вежны «велӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь» кывъясӧн;

6) Коми Республикаса республиканскӧй сьӧмкудйысь сьӧмкуд ассигнование тшӧт весьтӧ уджсикасӧ велӧдан организацияяслы да вылыс тшупӧда велӧдан  организацияяслы стипендия фонд артмӧдӧм вылӧ нормативъясын, кутшӧмъясӧс вынсьӧдӧма шуӧмӧн (1 №-а содтӧд):  
нимын «артмӧдӧм вылӧ нормативъяс» кывъяс вежны «артмӧдан нормативъяс» кывъясӧн; 

7) Коми Республикаса республиканскӧй сьӧмкудйысь сьӧмкуд ассигнование тшӧт весьтӧ очнӧя велӧдчысь студентъяслы канму академическӧй стипендия, студентъяслы канму социальнӧй стипендия индан пӧрадокын, кутшӧмӧс вынсьӧдӧма шуӧмӧн (2 №-а содтӧд): 
а) 12 пунктын:

медводдза абзацӧ содтыны «(йӧз кындзи, кодъяс босьтісны канму социальнӧй отсӧг)» кывъяс; 

мӧд да коймӧд абзацъяс гижны тадзи: 

«Студентъяслы, кодъяс пырӧны йӧз категорияӧ, кодъяс босьтісны канму социальнӧй отсӧг, канму социальнӧй стипендия индӧны организацияӧ документ сетан лунсянь, кутшӧм эскӧдӧ канму социальнӧй отсӧг индӧмсӧ, индӧм канму социальнӧй отсӧгсӧ индан лунсянь ӧти во кежлӧ. 

Тайӧ пунктса медводдза да мӧд абзацъясын индӧм документъяссӧ сетӧ уполномочитӧм орган (организация) да организацияӧ сетӧ студент (сійӧс петкӧдлысь).»;

б) 14 пунктын:

медводдза абзацын «справкаыс вынтӧммӧ, кутшӧм подув вылын» кывъяс вежны «документыс вынтӧммӧ, кутшӧмӧс индӧма тайӧ Пӧрадоклӧн 12 пунктса мӧд абзацын, кутшӧм подув вылын» кывъясӧн; 
мӧд абзацын «кор вӧлі сетӧма справкасӧ» кывъяс вежны «кор вӧлі сетӧма документ, кутшӧмӧс индӧма тайӧ Пӧрадоклӧн 12 пунктса мӧд абзацын» кывъясӧн; 

8) содтыны 3 №-а содтӧд тайӧ вежсьӧмъяс дорӧ содтӧд серти. 

«Коми Республикаса республиканскӧй сьӧмкудйысь
 сьӧмкуд  ассигнование тшӧт весьтӧ
 велӧдан юкӧнын канму услугаяс сетӧмсӧ
 збыльмӧдысь уджсикасӧ велӧдан организацияясса
 да вылыс тшупӧда велӧдан  организацияясса
 студентъяслы да велӧдчысьяслы стипендияяс
 да сьӧмӧн мукӧд мынтысьӧм йылысь»
 Коми Республикаса Веськӧдлан котырлӧн 

2013 во кӧч тӧлысь 24 лунся 359 №-а шуӧмӧ
 пыртӧм вежсьӧмъяс дорӧ

СОДТӦД
«ВЫНСЬӦДӦМА

Коми Республикаса Веськӧдлан котырлӧн

2013 во кӧч тӧлысь 24 лунся 359 №-а шуӧмӧн

(3 №-а содтӧд)
Коми Республикаса республиканскӧй сьӧмкудйысь сьӧмкуд ассигнование тшӧт весьтӧ уджсикасӧ велӧдан организацияяслы да вылыс тшупӧда велӧдан организацияяслы стипендия фонд артмӧдан 
ПРАВИЛӦЯС
1. Тайӧ Правилӧясыс урчитӧны Коми Республикаса республиканскӧй сьӧмкудйысь сьӧмкуд ассигнование тшӧт весьтӧ уджсикасӧ велӧдан организацияяслы да вылыс тшупӧда велӧдан организацияяслы стипендия фонд артмӧдан пӧрадоксӧ (водзӧ — уджсикасӧ велӧдан организацияяс да вылыс тшупӧда велӧдан организацияяс). 
2. Тайӧ Правилӧяслӧн шӧр могъяс вылӧ Коми Республикаса республиканскӧй сьӧмкудйысь сьӧмкуд ассигнование тшӧт весьтӧ стипендия фонд улын (водзӧ – стипендия фонд) колӧ гӧгӧрвоны Коми Республикаса республиканскӧй сьӧмкудйысь сьӧм, кутшӧмъясӧс урчитӧма уджсикасӧ велӧдан организацияяслы да вылыс тшупӧда велӧдан организацияяслы канму академическӧй да канму социальнӧй стипендияяс студентъяслы мынтӧм вылӧ. 

3. Уджсикасӧ велӧдан организацияяслысь да вылыс тшупӧда велӧдан организацияяслысь стипендия фондсӧ, кутшӧмъясӧн веськӧдлӧны Коми Республикаса олӧмӧ пӧртысь власьт органъяс, артмӧдӧны Коми Республикаса олӧмӧ пӧртысь власьт органъяс, кодъяс збыльмӧдӧны татшӧм организацияяс учредитысьяслысь уджъяссӧ да уджмогъяссӧ, Коми Республикаса республиканскӧй сьӧмкудйысь сьӧмкуд ассигнование мындаын, кутшӧмъясӧс урчитӧма Коми Республикаса олӧмӧ пӧртысь власьт органлы лӧсялана шӧр могъяс вылӧ локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын. 

4. Коми Республикаса республиканскӧй сьӧмкудйысь сьӧмкуд ассигнованиесӧ, кутшӧмъясӧс урчитӧма стипендия фонд артмӧдӧм вылӧ, сетӧны урчитӧм пӧрадокын уджсикасӧ велӧдан организацияяслы да вылыс тшупӧда велӧдан организацияяслы, кутшӧмъяс серти Коми Республикаса олӧмӧ пӧртысь власьт орган збыльмӧдӧ учредитысьлысь уджъяссӧ да уджмогъяссӧ, мукӧд шӧр мог вылӧ субсидияяс сетӧмӧн пӧрадокын, кутшӧмӧс урчитӧма сьӧмкуд (асшӧрлуна) учреждениеяслы. 

5. Коми Республикаса республиканскӧй сьӧмкудйысь сьӧмкуд ассигнование тшӧт весьтӧ уджсикасӧ велӧдан организацияяслы да вылыс тшупӧда велӧдан организацияяслы стипендия фонд артмӧдӧны стипендияӧн могмӧдан ыджда тӧд вылын кутӧмӧн, кутшӧм колӧ, медым мынтыны канму академическӧй да канму социальнӧй стипендияяс  студентъяслы, кодъяс очнӧя велӧдчӧны Коми Республикаса республиканскӧй сьӧмкудйысь сьӧмкуд ассигнование тшӧт весьтӧ, кутшӧмъясӧс ыдждӧдӧма Коми Республикаса канму учреждениеяслы урчитӧм районса коэффициент да велӧдан организацияяслӧн либӧ налӧн филиалъяслӧн меститчанін серти Ылі Войвыв районъясын да накӧд ӧткодялӧм местаясын уджалӧмысь прӧчента содтӧд вылӧ. 

6. Стипендияӧн могмӧдан ыдждасӧ, кутшӧм колӧ канму академическӧй да канму социальнӧй стипендияяс студентъяслы мынтӧм вылӧ, кодъяс очнӧя велӧдчӧны Коми Республикаса республиканскӧй сьӧмкудйысь сьӧмкуд ассигнование тшӧт весьтӧ, арталӧны методика серти, кутшӧмӧс вынсьӧдӧма Коми Республикаса велӧдан, наука да том йӧз политика министерствоӧн, кутшӧмӧс йӧзӧдӧма «Ӧтуввез» юӧртан да телекоммуникационнӧй везйын  Коми Республикаса велӧдан, наука да том йӧз политика министерстволӧн официальнӧй сайт вылын индӧм методика вынсьӧдан лунсянь 5 уджалан лун чӧжӧн.».

8

